
PROJEKT-BUXHETI 2018:
PERPARESITE DHE SFIDAT

Mé 31 tetor té kétij viti, Qeveria e Kosovés aprovoi Projektligjin pér buxhetin
2018, gé ishte edhe afati i fundit bazuar né nenin 22 té Ligjit pér financat
publike dhe pérgjegjésité (LFPP). Tani, projektligji €shté miratuar né leximin
e paré né Kuvendin e Kosovés. Instituti GAP ka analizuar shpérndarjen
aktuale té projektbuxhetit né kategorité kryesore duke u fokusuar né
pérparésité dhe sfidat e tij.

Né vitin 2018, té hyrat buxhetore pritet té jené rreth 1 miliard e 829 milioné
euro, gé jané rreth 6% mé té larta se né vitin 2017; ndérsa shpenzimet afro
2 miliardé e 82 milioné euro, apo rreth 15% mé shumé se né vitin paraprak.
Diferenca né mes té shpenzimeve dhe té hyrave planifikohet t¢ mbulohet
kryesisht nga huamarrja dhe pérdorimi i fondeve té likuidimit t& Agjencionit
Kosovar té Privatizimit (AKP). Pjesa mé e madhe e buxhetit do té
shpérndahet né kategorité si shpenzimet kapitale (33%), pagat dhe méditjet
(28%) dhe subvencionet dhe transferet (25%). Pér dallim nga 2016 (60%)
dhe 2017 (59%), né 2018 pérqgindja e buxhetit e destinuar pér paga dhe
subvencione éshté zvogéluar (53.9%).

Ndérsa, pér pjesén e té hyrave, rritien mé té madhe pritet ta keté kategoria
e té hyrave tatimore, konkretisht tatimet indirekte, me afro 87 milioné euro
(6.8%) mé shumé se né vitin 2017. Nga 819 milioné té hyra nga Tatimi mbi
Vlerén e Shtuar (TVSH) apo 71 milioné euro mé shumé se né vitin 2017,
mbi 75% pritet té& burojné nga TVSH e mbledhur né kufi (616 milioné euro).
Njé projeksion i tillé (rrités) i TVSH-sé sé mbledhur né kufi tregon varésiné
e té hyrave buxhetore nga tregtia, gjegjésisht rritjes sé importit t& mallrave
nga vendet tjera dhe ngecjes né ngritjen e kapaciteteve prodhuese brenda
vendit.


http://www.kryeministri-ks.net/repository/docs/Vendimet_e_Mbledhjes_s%C3%AB_11-t%C3%AB_t%C3%AB_Qeveris%C3%AB_s%C3%AB_Republik%C3%ABs_s%C3%AB_Kosov%C3%ABs_2017.pdf

Figura 1. Buxheti i Kosovés sipas kategorive (%)

Buxheti i komunave sipas Projektbuxhetit 2018 pritet té jeté rreth 50 milioné
euro me i larté se né vitin paraprak (gjithsej 491 milioné euro). Nga komunat
e médha, rritten mé té madhe té buxhetit pér vitin 2018 pritet ta kené
komuna e Prishtinés (nga 62.3 né 72.3 milioné euro) dhe ajo e Prizrenit
(nga 38.8 né 45.1 milioné euro) me nga 16%. Burimet e rritjes sé buxhetit
pér Prishtinén do té jené té hyrat vetanake dhe transferet geveritare, ndérsa
pér Prizrenin burim i treté do té jeté edhe huamarrja (500 mijé euro). Ndérsa,
komunés sé Lipjanit, Suharekés dhe Kamenicés nuk do t'u ndryshojé
buxheti nga ai i vitit 2017, pér shkak se kuvendet komunale té kétyre tri
komunave kané déshtuar ta aprovojné buxhetin komunal pér 2018.
Krahasuar me 2017, kategoria e mallrave dhe shérbimeve nga buxheti i
komunave éshté rritur pér 43%, ndérsa ajo e investimeve kapitale pér 13%.
Rritje té shpenzimeve né kategoriné e mallrave kané thuajse téré komunat,
por mé té vecuara nga komunat e médha mbeten ajo a Prishtinés dhe e
Prizrenit me rritje prej afro 70%. Konkretisht, shpenzimet e komunés sé
Prishtinés né kategoriné e mallrave dhe shérbimeve do té rriten nga 7.9
milioné (2017) né 13.4 milioné euro (2018), ndérsa ato t& komunés sé
Prizrenit nga 3.4 milioné (2017) né 5.8 milioné euro (2018).



gap

memo

Figura 2. Buxheti i Komunave sipas kategorive (€), 2016-2018

Né projektligjin e buxhetit 2018 vérehet njé rritie né shumén e ndaré pér
kategoriné e pagave dhe méditjeve prej 4.1% (nga 566 né 589.4 milioné
euro), gqé éshté né vijé me nenin 22/C té LFPP-sé i cili kufizon rritien e
pagave né sektorin publik bazuar né rritien nominale té Bruto Produktit
Vendor (BPV) té vitit 2016. Mirépo, nuk éshté alokuar buxhet pér mbulimin
e kostos sé punétoréve té rinj potencial edhe pse Ministria e Financave ka
rritur tavanin pér numrin e punétoréve né shumé institucione né kété
projektligj, ku numri total éshté rritur pér mbi 1,000 punonjés. Akomodimi i
punonjésve té rinj potencial mund té behét vetém nése ndodh rritja e pagave
bazuar né performancén e shérbyesve civil dhe jo rritje e pagave pér téré
shérbyesit civil né sektorin publik. Rritja e pagés bazuar né performancén e
shérbyesve civil éshté cekur mé herét edhe nga veté ministri i Financave,
z. Bedri Hamza.

Kurse, pérkundér premtimit té Qeverisé pér rritje té buxhetit pér Skemén e
Ndihmés Sociale pér 20%, projektligji pér buxhetin e 2018 parasheh rritje
prej vetém 15%; nga 27.4 né 31.4 milioné euro. Por, edhe njé rritje e tillé
éshté e pamjaftueshme gé pérfituesit e ndihmés sociale t'i ikin pragut té
varférisé sé skajshme. Konkretisht, me kété rritje prej 15%, shuma gé do té
marrin pérfituesit arrin t&€ mbulojé vetém 61% té shumés sé nevojshme pér
t'i ikur pragut té varférisé sé skajshme.


http://www.koha.net/arberi/49055/fmn-ja-pajtohet-per-rritjen-e-pagave-por-kjo-te-mos-tejkaloje-rritjen-ekonomike/
http://bit.ly/2ioGVHs

Figura 3. Ndihmat sociale dhe pragu i varférisé sé skajshme

Pér shkak té planifikimit pér trefishim té bilancit negativ buxhetor (primar)
krahasuar me vitin paraprak, ku shpenzimet pritet té tejkalojné té hyrat
buxhetore pér 253 milioné euro, shumica e institucioneve do té kené rritje
té buxhetit. Por, cuditérisht shkurtim buxhetor do té pésojné dy nén-
programe vitale né fushén e arsimit ajo pér Trajnimin e mésuesve, gé né
2018 pritet t'i ulet buxheti pér 46%, dhe ajo pér Zhvillimin e planprogramit
né arsimin parauniversitar, gqé pritet té keté buxhet mé té vogél pér 29%. Né
vitin 2017, Kosova u rangua e fundit né rajon dhe nga pesé té fundit né boté
nga vlerésimi ndérkombétar né fushén e arsimit, PISA, ku nxénésit 15 vjecar
performuan shumé dobét né té gjitha Iémité. Né kéto rrethana, geveria do
té duhej té bénte reforma né arsim duke tentuar gé ta rrisé cilésiné e
mésimdhénies dhe ndryshojé planprogramet. Né vitin 2017, shumica e
fondeve té huaja né fushén e arsimit né Kosové kané gené té orientuara
pikérisht né pérditésimin dhe ndryshimin e planprogrameve. Mirépo,
Qeveria e Kosovés ka vendosur ta béjé pikérisht té kundértén duke i
neglizhuar kéto nén-programe buxhetore. Pér mé shumé, shuma qé
shpenzon Kosova akutalisht pér nxénés éshté sa 10% e asaj qé shpenzon
Sllovenia dhe shumé mé pak se ajo qé shpenzojné vendet si Kroacia,
Republika Ceke, et;.

Né buxhetin e vitit 2018, kategoria e shpenzimeve kapitale do té keté rritjen
mé té madhe, rreth 37%. Ministria e Infrastrukurés do té€ menaxhojé me 43%
té buxhetit t&¢ Kosovés té orientuar pér shpenzime kapitale (295 milioné
euro). Thuajse i téré buxheti i késaj ministrie éshté planifikuar té shkojé né
shtrimin dhe ndértimin e rrugéve. Né kété piké, éshté e véshtiré té provohet
edhe ndikimi né zhvillimin ekonomik i 47 nga 57 milionét gé do té merr kjo
ministri né 2018 nga klauzola e investimeve pér t'i drejtuar po ashtu pér
asfalt, pasi qé asnjéheré nuk éshté béré njé vlerésim né Kosové rreth
ndikimit ekonomik té investimeve né infrastrukturé. Gjithsej, afro 137 milioné

euro té bartura nga viti 2017 do té shkojné vetém pér austostradat Prishtiné-
Han i Elezit (77.9 milioné euro) dhe Prishtiné-Gjilan-Konqul (59.1 milioné
euro).

Ndérsa, dy ministrité e reja té formuara né vitin 2017, Ministria e Zhvillimit
Rajonal dhe ajo e Inovacionit dhe Ndérmarrésisé, gjaté vitit 2018 do té
menaxhojné me 4 dhe 9.8 milioné euro, respektivisht.

Krahas Ministrisé sé Infrastrukturés, pjesé té konsiderueshme té buxhetit té
destinuar pér shpenzime kapitale do té kené dhe institucionet tjera sikurse
Ministria e Mjedisit dhe Planifikimit Hapésinor (MMPH), Ministria e Arsimit
(MASHT), Ministria e Kulturés (MKRS), etj. Pér dallim nga 2017, rriten mé
té madhe té buxhetit né kété kategori né 2018 do ta kené Ministria e Forcés
sé Sigurisé sé Kosovés (13 milioné euro), MMPH (10 milioné euro), MASHT
(9 milioné euro) dhe MKRS (8 milioné euro). Kéto té dhéna tregojné né njé
aspekt se sektorét me réndési té vecanté né zhvillimin ekonomik sipas
geverisé aktuale jané infrastruktura, mjedisi dhe kultura.

Figura 4. Buxheti pér shpenzime kapitale né disa ministri

Sa i pérket adresimit t&¢ rekomandimeve té raportit té fundit t&¢ Komisionit
Evropian (2016) pér Kosovén, vérehet gé né disa institucione apo
departamente nuk ka rrite té kapaciteteve njerézore né vijé me
rekomandimet né fjalé. Nga té dhé&nat buxhetore pér kategoriné e pagave
vérehet se dallimi né ndarjen e buxhetit pér disa institucione apo
departamente né mes té vitit 2016 dhe 2018, sikurse Zyra e Rregullatorit
pér Energji apo Inspektorati i Punés, éshté shumé i vogél. Kjo i bie se né
2018 ka hapésiré buxhetore pér punésim té vetém 3-4 punétoréve meé
shumé nga aq sa ishin né 2016.

Figura 5. Buxheti pér paga né disa institucione/departamente

Ndérsa, pér Agjenciné pér Pronési Industriale dhe até pér Eficiencé té
Energjisé nuk ka hapésiré buxhetore pér rritien e kapaciteteve njerézore
krahasuar me 2016, marré parasysh se buxheti i 2018 pérfshin edhe rritjen
e pagave pér punonjésit aktual. Ndérsa, si¢c edhe dallohet nga grafi i
poshtém buxheti pér paga pér prokurorét special éshté edhe mé i vogél se
sa né 2016, gé potencialisht nénkupton shkurtim dhe jo rritje té stafit né kété
departament, e qé éshté né kundérshtim me rekomandimin qé adreson
raporti i Komisionit Evropian.



v 1 1 Jelelel [
GAP INSTITUTE

Instituti GAP éshté think-tank i themeluar né tetor t& 2007 né Kosové. Qéllimi kryesor i
GAP-it éshté té térheq profesionisté pér té krijuar nj¢ ambient té zhvillimit dhe hulumtimit
profesional, gé haset né institucione té& ngjashme né shtetet peréndimore. Kjo gjithashtu u
ofron mundési kosovaréve pér hulumtimin, zhvillimin dhe implementim e projekteve me
géllim té avancimit té& shoqérisé kosovare. Prioritet pér kété Institut éshté mobilizimi i
profesionistéve né adresimin e sfidave ekonomike, politike dhe sociale té vendit. Qéllimet
kryesore té GAP-it jané té mbush zbrazétité né mes té geverisé dhe qytetaréve, si dhe té
mbushé zbrazétité né mes té problemeve dhe zgjidhjeve.

